
Rezime/Abstract

Cilj ovog istraživanja bio je utvrditi ulogu revizorskih izvještaja malih i srednjih preduzeća, u poslovnom odlučivanju,
odnosno njihovu primjenu prilikom donošenja poslovnih odluka. S obzirom da revizija finansijskih izvještaja predstavlja
jedan od načina kontrolisanja ispravnosti poslovanja privrednih subjekata bilo je neophodno ispitati stvarnu primjenu
revizorskih izvještaja u malim i srednjim preduzećima. U nedostatku kvalitetnih istraživanja, koja se tiču uloge revizije
finansijskih izvještaja za mala i srednja preduzeća u našoj zemlji, pretpostavke o definisanom predmetu istraživanja,
temeljene su na sličnim istraživanjima koja su provedena u svijetu. Postojanje više zakona o računovodstvu i reviziji u Bosni
i Hercegovini, koji donekle, različito tretiraju obaveze privrednih subjekata vezanih za reviziju finansijskih izvještaja, kao i
trend deregulacije zakonskih opterećenja za mala i srednja preduzeća u svijetu, uticalo je na potrebu ispitivanja samog
značaja revizorskih izvještaja. Istraživački proces zahtijevao je uvažavanje bosanskohercegovačkog tranzicijskog,
nedovoljno razvijenog privrednog okruženja i specifičnog zakonodavstva jer slična istraživanja na našem govornom
području skoro da i nisu vršena. Zakonski tretman revizije finansijskih izvještaja, iako prvobitno dobro osmišljen, nije
pokazao značajan rezultat, jer se obavezna revizija doživljavala kao opterećenje, a najvećim dijelom jer je bila nametnuta.
Pretpostavka da je osnovni cilj revizije zaštita vlasnika kapitala, postaje objektivno upitna u situacijama kada nije
razdvojena uloga vlasnika i menadžera preduzeća. Ukupan broj ispitanika koji su učestovavali u anketi je 122 od
predviđenih 150 ispitanika svrstanih u tri grupe po 50 ispitanika a koji su činili: vlasnici malih i srednjih preduzeća,
računovođe i bankarski službenici. Rezultati su potvrdili očekivane pretpostavke o zanemarivoj primjeni i ulozi revizorskih
izvještaja u poslovnom odlučivanju malih i srednjih preduzeća u Bosni i Hercegovini. Ključne riječi: revizija finansijskih
izvještaja, mala i srednja preduzeća, bankarski službenici, zakonski obavezna revizija, računovođe, vlasnici

